
– Президент Жарлығымен халық
пен кездесіп жатырмыз, енді алдағы 
уақытта да тоқсан сайын өздеріңізбен 
жүздесіп, елді мекендердегі мәсе
лелерді сіздермен саралап, оның 
шешіміне жауап іздейміз. «Кейбір 
ауылдар шалғайда, одан орталықты 
көркейтіпкөгалдандыруға басымдық 
беру керек» деген түсініктен аулақпын. 
Мен үшін Жалағаш ауданына қарасты 
елді мекендердің барлығы бірдей. 
Осы ауданның әкімі болғаннан кейін 
барлығының әлеуетіне тең қа рап, 
әріптестеріммен елді мекен дер дің 
еңсесін тіктеуге жұмыс жа сай мын. 
Қа зір кездесу барысында мә се ле
лер болса, оны айтыңыздар, сіз дер 
көтерген мәселе, талапті лек теріңіз 
осы жерде қалмайды, бірақ «барлы
ғын бір мезетте шешіп бере мін» деп 
те өтірік уәде бере ал маймын, қара
жаттың мүмкіндігінше мәселелер ке
зеңкезеңімен шешімін табады, – деді 
Ардақ Әбдіғаппарұлы. 

Кездесуде Жаңадария жұрты еш
қандай мәселе көтерген жоқ, осы ған 
дейін ауылда біршама жоба қолға 
алынып, оның шалғайдағы ағайын 
игілігін көріп отырғанын жеткізген 
ақсақалдар аудан әкімінің жұмысына 
сәттілік тілеп, батасын берді.

– Жаңадария – бұрыннан бақша 
өнімдерімен тек ауданға немесе 
облысқа ғана емес, елімізге танымал 
елді мекен. Шалғайда орналассақ та 
бізді ел қауынқарбызымызбен, басқа 
да бақша өнімдерімізбен жақсы біледі. 
Соңғы жылдары елдің бақша салуына 
аяқ су қолбайлау болған. Былтырдан 
бастап осы мәселе шешімін тауып, 
шаруамыз қайта ширады. Жарты ға
сырдан астам тарихы бар елді ме
кеннің соңғы жылдары ішкі көшелер 
сапасына мән беріліп жатыр. Ауыз су 
жүйеміз жаңарған, электр жарығынан 
да мәселе жоқ. Алдағы уақытта аяқ 
су қат болмаса, бақшалық жер кө
лемін ұлғайту да жоспарымызда бар. 
Оған елдің шамасы жетеді. Ау данға 
жақында келіп жатыр екенсіз, жұ мы
сыңызға сәттілік тілейміз. Жаңағы 

«маған барлық ауыл бірдей» деген 
сө зіңіздің өзі бізге үлкен шабыт бол
ды. Әріптестеріңізбен келіп, елде 
қан дай мәселе барын сұрап отыр
сыз, бізде айтарлықтай мәселе жоқ. 
Осыған дейін 1 ішкі көшемізге ас
фальт төселген, алдағы уақытта қал
ған көшелердің де сапасына мән бе
ріледі деген үміттеміз, – деді ар дагер 
Жақсыбай Тұрғанов.

Шалғай ауылдың 
шаруасы шираған

Айта кетейік, 566 тұрғыны бар 
ауылдың бүгінде екінші тынысы ашыл
ғандай, бұлай деуімізге де себеп жоқ 
емес. Жаңағы Жақсыбай ақсақалдың 
да сөзін қуаттай кетейік, расында 
биыл бақша салуда Жаңадария 
жұрты алдына жан салмады. Об лыс 
орталығында болсын, аудан орта
лығында өткен жәрмеңке болсын, 
жергілікті халық сөрелерді сүзгілеп, 
алдымен Жаңадарияда бапталған 
бақша өнімдерін іздейді. Ауылда 
өскен өнімнің сапасы жоғары бол
маса, көптің таңдауы шалғайдағы 
бағ бан дардың ала жаздай баптаған 
бақша өнімдеріне аумас еді. 

Жаңадарияда 6 ішкі көше бар, 
оның біреуіне асфальт төселген. 
Бүгінге дейін 5 көшеге жарық жүргі
зілген. Осыған дейін ауылға бар ғанда 
тұрғындар Есет батыр мен екі ортаны 
жалғайтын жолдың жайын айтатын. 
Қазір бұл мәселеге де нүкте қойылды. 

Елді мекенде негізінен егін және 
мал шаруашылығы қарқынды да
мыған. Басқа ауылдардай күріш ал
қабы болмаса да шалғайдағы ағайын 
бақша өнімдерін баптауда көпке үлгі 
болып келеді. Биылдың өзінде шал
ғайдағы ағайын 200 гектар ал қапқа 
бақша салды, қазір оның же місін тұ
тас аймақ жұрты көріп отыр де сек, қа
телеспейміз. Оның үстіне ке лер жылы 
жаңадариялықтар аяқ судан мә селе 
болмаса, егіс көлемін ұлғай туды 
жоспарлап отыр. Ауыл әкімі Рауан 
Ақпанбетов келер жылы да жар қын 

жобалар жүзеге асатынын айтады. 
– Шалғайдағы ауылдың бүгінде 

ша руасы ширады деуге болады, 
биыл бақша көлемін ұлғайттық. Егін 
егемін деген тұрғындарға ашыл
ған тың жерлердің барлығы үлесті
рілді. Алдағы уақытта да оның кө
лемін ұлғайтпасақ, қысқармайды. 
Жәрмеңке сайын халыққа сапалы әрі 
қалтаға қонымды бағада өнімді көптеп 
ұсынатын де осы жаңадариялықтар. 
Өзім де биыл 3 гектар алқапқа 
халықпен бірге бақша өнімдерін ек
тім. Соның нәтижесінде елмен бірге 
жүріп, олардың бақша өнімдерін өсі
руде қандай мәселелері бар, соның 
барлығына көз жеткізіп, шешіміне 
жауап іздедім. Нәтиже жаман болған 
жоқ. Алдағы уақытта да игі жұмыстар 
жалғасын табады. Ауылдың халқы 
еңбекқор, сонысымен де көпге үлгі 

болып келеді, елдің ауызбіршілігінің 
арқасында шаруамыз ширап келеді, – 
дейді Рауан Ақпанбетов.

Иә, жоғарыда ауылда егін және 
мал шаруашылығы қарқынды дамы
ғанын тілге тиек еттік, алайда бұл 
Жаңадарияда басқа да кәсіп түрі 
дамымаған деген сөз емес, мәселен, 
осыған дейін аядай ауылда 57 
кәсіпкерлік субъектісі тіркелсе, бү
гінде оның 55і нақты жұмыс жасап 
тұр. Былтыр төрт азамат мемлекеттік 
бағдарламалардың көмегімен кәсіп 
бастап, бүгінде жарқын жобасының 
игілігін көріп отыр. Оларға пайыздық 
үстемақысы төмен жалпы құны 33,2 
млн теңге үлестірілген. Сондайақ 
7 жұмыссыз азамат қайтарымсыз 
грантқа ие болып, өз ісін өрістетіп 
отыр. Ал биыл 1 ауыл тұрғыны 40 
млн теңге несие алып, кәсібінің көк

жиегін кеңейткен. Тағы 2 азамат қай
та рымсыз грант алып, шағын кәсіп 
аш қан. «Ауыл аманаты» жобасы 
бойынша да кәсіп бастауға 2 ауыл 
тұр ғыны құжат тапсырған. Алдағы 
уақытта жобасы қолдау тапса, Жаңа
дарияда саланың серпін алуына бұл 
да қолғабыс болары анық. 

Кездесуден кейін аудан әкімі 
Ардақ Ибраимов орталықтағы жаңа
дан салынған балалар ойын алаңы на 
барды. Құрылысында бірқатар кем
шіліктер барын тілге тиек еткен өңір 
басшысы ауыл әкіміне алдағы уақытта 
мердігер мекемеге олқылықтарды 
қалпына келтіруін талап етті. 

– «Балалар – біздің болашағымыз» 
дейміз, бірақ олар үшін қолға алған 
жобаларымызда сапа болмаса, бұл 
сөзіміздің түк те мәні болмайды, мен 
қайталап айтамын, айтқан сөзіміз бен 

ісімізде алшақтық болмауы керек. Ел 
үшін деп қандай жоба қолға алсақ та 
соның игілігін жергілікті халық көруі 
тиіс. Бүгін қолға алған жобамыз ертең 
сыр беріп жатса, онда жасап жатқан 
жұмысымыздан не пайда? Мердігер 
мекемелерге осы нысанды қайта қал
пына келтіруді тапсырамын, әрбір 
жа саған жұмысымызда сапа болса, 
ер тең елдің батасын аламыз, ал 
олар  дың талаптілегін ескермесек, 
бар  лығы бекер, – деді Ардақ 
Әбдіғаппарұлы.

Жұма күні жұмысқа келген бойда 
ауыл әкімдігіне байланысқа шығып, 
аудан әкімінің тапсырмасына орай 
«Бұл мәселеге жұмыс жасалып жатыр 
ма?» деген сауалымызды жолдадық. 
Ауыл әкімі Р.Ақпанбетов мердігер 
мекеме 1 аптада барлық олқылықты 
қалпына келтіріп беретінін айтты. 

Ел жаңалықтарыБағдарлама игілігі

Халық әрбір жобаның игілігін көруі керек
Аудан әкімі Ардақ Ибраимов ауылдық елді 

мекендерге сапарын шалғайдағы Жаңадария ауылынан 
бастады. Кездесуде алдымен ауданда бүгінге дейін 
атқарылған ауқымды жұмыстар барын жеткізген Ардақ 
Әбдіғаппарұлы елдің талап-тілегін тыңдап, мәселелер 
болса, алдағы уақытта оның шешіміне жұмыс жасауға 
дайын екенін жеткізді. 

«Тәуелсіздік ұрпақтары» гранты белсенді шығармашыл 
жастар қауымдастығын қалыптастыруға бағытталған. Осы 
арқылы грант жеңімпаздарының жаңа бастамаларына мемлекет 
қолдау білдіреді.

Грант беру қағидаларына сәйкес конкурс екі кезең арқылы 
жүргізіледі. Атап айтқанда, бірінші кезең – конкурстық өтінімдерді 
қабылдау және қарау, ал екінші кезең – конкурстық өтінімдерді 
бағалау және жеңімпаздарды анықтау. Грантқа өтінімдерді 
қабыл дау 26 қыркүйектен 26 қарашаға дейін жүзеге асырылады. 
Конкурстың қорытындысы бойынша жыл соңына дейін 30 аза
матқа 3 млн теңге көлемінде грант беріледі, – деді Талғат 
Оспанұлы.

Брифинг барысында «Дарын» мемлекеттік жастар сыйлы
ғына өтінім қабылдау барысы туралы айтылды. Аталған 
байқау «Әдебиет», «Ғылым», «Дизайн және бейнелеу өнері», 
«Журналистика», «Классикалық музыка», «Креативті баста
малар», «Спорт», «Театр және кино», «Эстрада», «Халық шығар
машылығы» номинациялары бойынша өтеді. «Дарын» жастар 
сыйлығын алуға 35 жасқа дейінгі азаматтар қатыса алады. 
Конкурсқа қатысуға құжаттар 20 қарашаға дейін жалғасады.

«ЖЖ» ақпарат

«Тәуелсіздік ұрпақтары» 
байқауы басталды
2023 жылы енгізілген өзгерістерге байланысты 

«Тәуелсіздік ұрпақтары» грантына 14 жастан бастап 
35 жасқа дейінгі азаматтар үміткер бола алады. 
Грантқа құжат қабылдау «Ғылым», «Мәдениет», 
«Ақпараттық технологиялар», «Бизнес», «Медиа» 
бағыттары бойынша іріктеледі. Бұл туралы Өңірлік 
коммуникациялар қызметінің ақпарат алаңында 
облыстық «Жастар ресурстық орталығы» КММ 
директоры Талғат Тілес хабарлады.

Мемлекеттік бағдарламаның игілігін 
көргендер қатарында мәдениеттік Нар
тай Сарбасов та бар. Ол жылқы ша руа 
шылығын қолға алуды бұрыннан жос
парлаған. Алайда қаражат тап шы лығы 
кәсіп бастауға тұсау болған көрінеді. 
Аудан орталығындағы әлеу меттік қыз
мет керлерден кеңес алған ол кейін 
қайтарымсыз грантқа құжат тап сырады. 
Қуантарлығы, комиссия мү шелері Нар
тайдың бұл жобасын бір ауыз дан қар
жылай қолдауға лайық деп тапқан. 

Ол былтыр мемлекеттен 1 млн 225 
мың теңге қайтарымсыз грант алған 
болатын. Оған бірнеше бас жылқы алған 
жас кәсіпкер әуелі жергілікті халыққа 
қолжетімді бағада саумал ұсынған. 
Алайда одан түскен пайда мал азығынан 
артылмайды екен. Сондықтан ол кейін 
мал бордақылап сатып, олардың санын 
көбейтуге басымдық берген. 

– Ауылда мал азығы мәселе емес де
генмен соңғы жылдары жемшөптің құ
нында өсім барын байқаймыз. Ке рісінше 
саумал, қымыз сынды өнім дер бағасында 
айтарлықтай өсім қалыптасқан жоқ. 
Сондықтан менің тапқан табысым мал 
азығынан артылмайтын. Кейін қолдағы 
биелерді де, өскесін құлындарды да 
бордақылап сатып, оларды көбейтуге 
күш салдым. Олай қылмасаң, тағы бол

Бие байлап, саумал сатқан
Жалағаштықтар 

мемлекеттік грант арқылы 
шағын кәсіп бастап, 
жарқын жобасының 
игілігін көруде. Мемлекеттік 
қолдаудың бұл түрі бір 
жағынан елді мекендердегі 
жұмыссыздық мәселесін 
тұсауға да айтарлықтай 
қолғабыс болған. Себебі 
бағдарламаның негізгі 
талабында қаржылай 
қолдау тек екі қолға бір 
күрек таппай жүргендерге 
үлестіріледі.

майды, айналдырған аулаңдағы 23 
бие нің өнімін сатып, табысқа кенелу 
де қиын. Сондықтан мен енді олардың 
са  нында өсім қалыптастырып, кейін 
саумал сатып, қымыз өндіруді қайта 
қолға аламын. Мемлекеттің бұл қол
дауы үлкен көмек болды. Енді әрі қарай 
кәсіпті дамытпасақ, шегінерге жол жоқ. 
Себебі кәсіптің бұл түрінде пайда барын 
түсіндім, – дейді Нартай Сарбасов.

Иә, ол саумал, қымыз өндіруде 
табысқа кенелуге болатынын айтады. 
Алайда қораңда кемінде 1015 бие 
байлаулы болуы керек. Кәсіпкердің мал 
азығына қатысты айтып отырғандары 
да орынды. Оның үстіне аттың тоқ
таусыз күйіс қайыра беретінін шаруа 
адам дары жақсы біледі. Ауылдағы 
ағайын ның жылқыны кейде комбайнға 
теңеп жататыны да сондықтан. 

Кейіпкеріміз алдағы уақытта мал 
басын көбейту үшін қорадағы азын

аулақ жылқысын бағымға қоятынын 
айтады. Сондайақ мемлекеттік бағ
дар ламалармен тағы да пайыздық үс
темақысы төмен несие алуға құжаттар 
тапсыратынын да жасырмайды. Осы
лайша тапқан табысымен бір жағынан 
несиесін жапса, келесі кезекте мал 
басын көбейтпек. 

– Саумалдың, қымыздың, жалпы 
сүт өнімдерінің адам денсаулығына 
пайдасын айтпаса да түсінікті шығар. 
Халық та қазір саумалға үйреніп ал
ған. Мәселен, көрші Мырзабай ахун 
ауылында бие байлап отырған отба
сылар жетерлік. Ауылдың көбісі сау
малды сол жақтан алдырып жатады. 
Алайда біздің тұтынушыларымыз одан 
ортайып қалмайды. Демек ауылда 
саумал мен қымызға сұраныс мол деген 
сөз. Мал басын көбейтіп, осы жобамды 
қайта қолға алуға бел буып отырғаным 
да сондықтан, – дейді жас кәсіпкер.

Айта кетейік, ауданда мемлекеттік 
гранттың пайдасын көріп, оны өз 
қажетіне жаратып отырғандар қата
рында мәдениеттіктер жетерлік. Мәсе
лен, былтыр қайтарымсыз қаражатқа 
300 адам қол жеткізсе, оның 18і – 
Мәдениет ауылынан.

Жалпы кәсіпкерлік саласының да
мығаны мемлекет үшін тиімді, себебі 
кез келген өңірде сала серпін алса, 
ол өңірдің кіріс көзі артады, келесі ке
зекте жұмыссыздық мәселесіне де 
тұсау болады. Мемлекеттің салаға жыл 
сайын ерекше қолдау білдіріп жатқаны 
да сондықтан. Бірақ осындай қаржылай 
қолдауды азаматтар Нартай сияқты тек 
өз мақсатына жұмсауы керек. Сонда 
ғана қолға алған жобаңның жемісін 
көресің.

Ерлан ӘНУАРҰЛЫ

Қоғам
Аппарат

Аламесекте 5 көше 
асфальтталады

Иә, аудан басшысының бұл 
сапа рының мәні бөлек еді. Өйткені 
басты мақсат жергілікті тұрғын
дармен аман  дықсаулық сұрасып, 
етене жа қын танысу болды. Шыны 
керек, біздің ауылдардың өзге 
аймақтармен салыс тырғанда жол
дары тептегіс, жалпы әлеуметтік 
мәселелері оңынан шешілген. 

Тірлігі тындырымды Аламесек 
ауыл дық округінде бүгінге дейін 
бір шама жоба жүзеге асқан, ауыл 
мектебі күрделі жөндеуден өткен, 
кіре беріс көшесі тақтайдай тегіс, 
де меу шілер есебінен ауылда жалпы 
құны 15 млн теңгені құрайтын 2 
бала лар ойын алаңы ел игілігіне та
быс талды. Бірнеше әкімнің тұ сын
да халықтың талаптілегіне арқау 
болған жол бойындағы апатты жағ
дайдағы көпір 139,3 млн теңгеге 
қайта салынды. Ең бастысы, 
ауылда халықтың маңызды өмір 
сүру қа жет тіліктері толықтай бір 
жүйеге кел ген. Ауыз су толықтай 
үйдіүйге жүргізілген.

Келер жылы Аламесекте бір
шама жоба жүзеге асқалы тұр. 
«Өңірлерді дамыту» бағдарламасы 
шеңберінде 1 млн 370 мың тең геге 
Кеңесбек Әбішев және Өмірбай 
шешен көше леріне жарық орна
тылады. Бұған дейін «Туған жерге 
тағзым» акциясы аясында «Қара

бураАта1» шаруа қо жалығы кі
реберіс көшеге жарық жүр гізіп 
берген, жоба құны 5 млн теңгені 
құрайды. Сондайақ жалпы құны 
431 млн теңгені құрайтын ауыл дық 
емхана құрылысы жазда бас талды. 
Аталған нысанның да ел игілігіне 
та бысталатын күні алыс емес. Нақ
ты рақ айтсақ, жыл аяғына дейін 
сужаңа емхана ауыл тұрғындарына 
есігін айқара ашпақ. Міне, осыдан
ақ ауыл да атқарылып жатқан 
жұмыс тардың ауқымын бағамдау 
қиын емес секілді.

Сонымен қатар бүгінде Т.Бей
сенбаев, Бөлебай би, Өмірбай 
шешен, Жаңа жарма және Сарман 
батыр ішкі көшелерін жөн деуден 
өткізу үшін жобасметалық құжат
тары әзір ленген. Ауылдағы электр 
жарығына қатысты мәселе де 
назарға алынған. Бұған қа тысты 
357 млн теңгенің жобасы дайын 
тұр. Қазіргі таңда бұл жоба рес
публикалық бюджеттің нақты
лауына ұсынылған. Ауыз су жүйесін 
кеңейтуге қатысты елдің талап
тілегіне арқау болған мәселе де оң 
шешімін таппақ. Биыл ауылдағы 
ауыз сумен жабдықтау желілерін 
кеңейтуге қатысты жоба дайын тұр. 
Оған 4,2 млн теңге қаралған.

Есет батырда жергілікті халық 
кәсіп ашуға ынталы. Қазірдің өзінде 
ауылда 113 кәсіпкерлік субьектісі 
тіркелген. Соңғы екі жылда 11 ауыл 
тұрғыны қайтарымсыз қаражатқа 
қол жеткізіп, ауылда өз жобасын 
жү зеге асырған. Мұнан бөлек 14 
аза мат мемлекеттік бағдарламалар 
шеңберінде кәсіп бастапты. Бүгінге 
дейін Аламесектен 9 адам «Ауыл 
аманаты» жобасы шеңберінде 
2,5 пайыздық үстемақымен несие 
алып, кәсіп бастау үшін құжаттар 
тапсырған. 

Ауылда 33 шаруашылық егін 
егу мен айналысады. Биыл олар
дың де меу шілігімен елді мекенде 
біршама жоба жүзеге асқан. Есет 
батырдағы «Нағи» шаруа қо жа
лығы Өмірбай ше шен көшесін абат
тандыруды қолға ал ған. Қазір дің 
өзінде шаруа қожалық көше бойын 
қоршау жұ мыстарын жүр  гізіп, бір 
балалар ойын алаңын са  лып берді. 
Басқа да жобаларын 2025 жылға 
дейін аяқтауды көздеп отыр. 

Ал «ҚарабураАта1» шаруа қо
жа лы ғының кіреберіс көшеге жа
рық орнатқанын жоғарыда айттық. 
«Көктөбе» шаруа қожалығы ауыл
дағы кеңсенің ескі ғимараты аума

ғын абаттандыруды қолға алған. 
«Жаңа арық» шаруа қожалығы 
кі ре беріс кө шенің қос бетін абат
тан дыруға кі ріскен. «Ибраев Б» 
ша руа қожалығы  ауылдың Көкпая 
көшесі аумағына абаттандыру жұ
мыстарын жүргізуде.

Елді мекенде биыл тұрғын
дардың бақша салуына 50 гектар 
жер ашылып, тұрғындарға бөлініп 
берілген. Жоспар жүз пайызға 
орын  далып, 68 отбасы бақша да
қылдарын егіп, бүгінде қыстық азы
ғын жинап алған. 

Бір сөзбен айтқанда, ауылдың 
бүгінгі тынымсыз тірлігі тек бірліктің 
арқасында екенін дәлелдеп тұр
ғандай. 

Иә, ауыл әлеуетінің ілгерілеуі 
мен өркендеуі – бүкіл елдің дамуы. 
Десе де ел болғасын ауыл өмірінде 
кейбір мәселелердің туындайтыны 
рас. Ең бастысы, аудан әкімі Ардақ 
Ибраимов алдағы уақытта жарқын 
жоба лардың жалғасын табатынын 
баса айтты.

Айта кетейік, ауыл тұрғын да
рымен кездесуден соң аудан әкімі 
жауапты сала басшыларымен бірге 
ауылдағы білім ошағының жай
күйімен танысты.

Еңбекпен еңсе 
тіктеген Еңбек

Келесі сапарымыз Еңбек 
ауылында жалғасты. Ауылдағы 

мәдениет ошағына жиналған ақ
қош  қарлықтар аудан әкімі Ардақ 
Әбді ғаппарұлымен жүздесіп, ал
дағы жұмысына сәттілік тіледі. Ел
дегі ең селі істерге тілекші ауыл 
халқы бас шылық құ рамға өз ұсы
ныспікірлерін ашық айтты. 

Иә, кіреберіс көшедегі қатар 
бағандарда ілінген шамдар кеш қа
райса, ауыл ажарын тіпті айшықтай 
түсетіндей. Жергілікті тұрғындар 
әдет тегідей жол бойын қоқыстан 
та зартып, ауыл келбетін одан бетер 
әр ілеуде. Жалпы ауылда бүгінге 
дейін ауыз толтырып айтарлықтай 
әлеу меттік маңызы жоғары біршама 
жоба жү зеге асқан. Мәселен, елді 
мекенде 11 ішкі көше болса, соның 
бүгінде 5еуі ас фальтталған. 8 
көшеге жарық жүргізілген. Сондай
ақ келер жылы инвестор «Еңбек 
Жер» ЖШС демеушілігімен ауыл 
орталығында ардагерлер сая бағы 
және жылыжай бой көтермек.  

Еңбекте жеке кәсіппен айналы
сатын азаматтар қатары едәуір 
артқан. Екі қолға бір күрек таба 
білген аққошқарлықтар бірнеше 
кәсіп түрін ауылға әкелуде. Ста
тистикаға сүйен сек, ауылда 77 
кәсіпкерлік субъектісі тірке ліп, бү
гінде 74і жұмыс жасап тұр. Жер
гілікті тұрғындар жаз келсе, бақша 
салуды да естен шығармайды. 
Биыл дың өзінде 5 гектар жерге 
43 отбасы баубақша өнімдерін 
егіп, мол өнім алған. Бұл дегеніміз 
аққош қарлықтардың ырыстың тек 
ең бек пен келетінін жақсы түсінгенін 
аң ғартады. Еңбек демекші, өңір 
бас шысы Ардақ Ибраимовпен бірге 
Еңбек Ері Имамзада Шағыртаев 
та ауыл халқымен жүздесіп, елге 
деген алғысын жеткізді.

– Республика күні қарсаңында 
елорда төрінде мемлекет басшысы 
ҚасымЖомарт Тоқаевтың қолынан 
«Еңбек Ері» атағын алдым. Иә, 
Пре зиденттің маған берген ордені 
бүкіл Жалағаш халқының жетістігі, 
елдің еңбегі деп білемін. Мемлекет 
бас шысының еңбек адамына деген 
мұн дай асқан құрметі, бізді одан да 
бетер еңбек етуге ынталандырады, 
үлкен жауапкершілік жүктейді. Сон
дықтан алдағы уақытта ел болып, 
жұдырықтай жұмылып тірлік етсек, 
алмайтын асуымыз болмайды деп 
сеніммен айта аламын, – деді Еңбек 
Ері Имамзада Шағыртаев.

Қашаннан берекелі тірлік бір
лікпен бітетінін айтқан Ардақ 
Әбді ғап парұлы ауыл ағайындары 

үшін алдағы жы лы игі істер жал
ғасын табатынын жет  кізіп, ертеңгі 
күнге деген сенім ұялатты. Осы
лайша іргелес жатқан бір неше 
елді мекеннің тыныстір ші лігін ба
ғамдап, тұрғындардың та  лаптіле
гіне құлақ түрген өңір бас  шысы 
ауыл ақсақалдарының ба тасын 
ал ды. Аудан әкімі Ардақ Иб раи мов 
са пар соңында демеушілік есе бінен 
са лынған балалар ойын алаңы мен 
та нысып, ауылға жанашыр аза мат
тар дың жұмысына сәттілік тіледі. 

Аққұмда атқарылған 
жұмыс көп

Аудан әкімінің жұмыс са
пары Аққұм және Бұқарбай батыр 
ауылда рында жалғасты. Ха лық
пен кездесуде ау дан бойын ша 
әлеу меттікэконо ми калық даму 
көр  сеткіштер мен алдағы жос пар
лар баяндалды. Кездесуде «Пара
сат» орденінің иегері атанған 
жерлесіміз, профессор Қылышбай 
Бисенов, Қызыл орда облысының 
және Жалағаш ау данының Құр
метті азаматы Қожахмет Бай
маха новтың  елге сіңірген еңбегі 
де айтылды.  Ауылдық клубта бас 
қосқан аққұмдық ағайын аудан бас
шысы Ардақ Әбдіғаппарұлының 
ал дағы жұмыстарына сәттілік 
тілеп, батасын берді. Кездесу 
соңын да аққұмдықтар жуырда 
«Қа зақ станның Еңбек Ері» атағы 
беріліп, айрықша ерек шелік белгісі 
– «Алтын жұлдыз» бен «Отан» 
орденінің иегері, Жалағаш ау
данының құрметті азаматы, «Таң 
ЛТД» ЖШС директоры Имамзада 
Шағыртаевқа қазақтың игі дәс
түрімен шапан жапты. 

Аудан әкімі Ардақ Ибраимов 
Аққұм ауылдық округіндегі мә
дениет үйінің жұмысымен та нысты. 
Ауыл жастарының бос уа қытын 
тиімді өткізіп, өнер мен са лауатты 
өмір салтын ұстануға үй ре тетін 
үйір мелердің жұмысына ри за
шылығын білдіріп, оң баға берді.

Бұдан бөлек аудан басшысы 
ауылдағы Алдаберген Бисенов 
атын  дағы №38 орта мектепте 
болды. Мұнда дарынды балаларды 
қа лыптастыруда және білім сала
сының дамуына үлес қосуда жүйелі 
жұмыстар атқарылып келеді. Бұл 
мектепте шәкірттеріне тек білім 
беріп қана қоймай, өнерге бау лып 
келе жатқан шығармашыл ұс таздар 
да бар. Мектептің тыныстір ші
лігімен танысқан аудан басшысы 

Ұлы Отан соғысының ардагері, 
қоғам қай раткері Алдаберген Би
сенов атын дағы мектептің мұра
жайына табан тіреді. Мұражай 
алғаш 2006 жылы ашылған. Ол 
екі бөлімнен тұрады. Бірінші бө
лім мектептің та рихына, ал екінші 
бөлім Алдаберген Бисенов ата
мыздың өмірдеректеріне арналған. 
Қабырғаларда мектеп басшылары, 
ардагер ұстаздар мен түрлі же
тістіктер ерекше көзге түсті. «Бір 
адамның өмірін құтқару бүкіл 
әлемді құтқарғанмен тең» деген сөз 
бар. Бейбіт күннің өзінде батырлық 
пен ерлік жасауға болады. Осы мек
тептің түлегі Сәбит Шон тақбаев көп
қабатты үйдің те резесінен құлауға 
шақ қалған сәбиді құтқарған. 
Осы батырлығы үшін ол – «Ерлігі 
үшін» медалінің иесі атанып, ел 
алғысына бөленген бейбіт күннің 
батыры. Жас жеткіншектерге үлгі 
болу мақсатында мектеп мұра
жайының бір қабырғасына арнайы 
суреті де қойыл ған. Бұдан әрі аудан 
басшысы ауыл жастарының бос 
уақы тын тиімді әрі пайдалы өткізуге 
үлесін қосып отыр ған ауылдық 
спорт кеше нінің жұмы сымен де та
нысып қайтты. 

Айта кетейік, биыл Аққұм елді 
мекенінде су тарату жүйесінен аула
ішілік су тарату желісінің құрылысы 
жобасын қоса қаржыландыру аяқ
та лып, нысан пайдалануға берілді. 

Биыл Аққұм елді мекенінің 
10 ішкі көшесінің жөндеу жұмыс
тарына 472 млн теңгеге жобалық
сметалық құжаттар дайындалып, 
Х.Сарбасов, Аққұм, И.Мұстаяпов, 
І.Доспанбетов, Р.Кния зов, Е.Түмен
баев, З.Лекеров, Жас тар, Жел 
тоқсан, Б.Ақдәулетов көшелеріне 
күрделі жөндеу жұмыстарын жүр  
гізу бойынша жобалар қолға алын
ды. К.Бекенов көшесін жарық тан
дыруға мемлекеттік сатып алу 
жұмыстары жүргізілуде. Сондайақ 
Еңбек және Аққұм ауылдарының 
ішкі кө ше лерінде орналасқан түнгі 
жарық шамдар заманауи түрлі
түсті кескін дегі шамдармен ауыс
тырылды. Елді мекендегі сани
тарлық тазалық және абаттандыру 
жұмыстары ұйымдас тырылып, 
күлқоқыс полигонын қор шау жұ
мыс тары жүргізілді. Биыл көше
лерді жөндеу жобалары қолға 
алынса, алдағы уақытта басқа да 

жұ мыстарыңыз ретретімен орын
да лады. Биыл «БірлікА» ШҚның 
қолдауымен 2,8 млн теңгеге Аққұм 
ауылындағы Нұрқожаев көшесі мен 
орталық алаңға жарықтандыру 
жұмыстары жасалған. Сондайақ 
ауыл азаматта рының құрған қоры 
арқылы А.Бисенов атындағы №38 
орта мектеп ауласына құны 1,2 
млн теңгені құрайтын жы лыжай 
іске қосылған. Жалпы 2021 жылы 
5 ауыл тұрғыны 555 600 теңгеден 
қайтарымсыз грантқа ие болса, 
2022 жылы 9 ауыл тұрғыны 1 225 
200 теңгеден қайтарымсыз қара
жатқа қол жеткізген. Сонымен бірге 
өткен жылы 3 ауыл тұрғыны «Аг
рарлық Несие Корпорациясы» АҚ 
ар қылы жалпы құны 13 млн 800 
мың теңге көлемінде жеңілдетілген 
не сие алып, кәсібін дөңгелентіп 
отыр.

Сонымен қатар ауыл тұрғыны 
Майра Смайлова «Аграрлық несие 
корпорациясы» АҚ арқылы 5 млн 
теңге мал ша руашылығын дамытуға 
несие алса, 4 ауыл тұрғыны «Аг
рарлық несие корпо ра циясы» АҚ 
арқылы 2,5 пайыз несиеге құжат 
өткізген. Ал 9 ауыл тұрғыны кәсіп
керлікті дамыту мақсатында 1 
380 000 теңге қайтарымсыз грант 

алып, кәсібін  жүргізуде. Осыданақ 
ауыл дағы ағайынның кәсіпкерлік 
саласын дамытуға үлес қосып қана 
қоймай, өз кәсіптерін ашу арқылы 
тұрмысын түзеп отырғанын да 
байқауға болады. Өзгелерге үлгі 
болатын Аққұм – бүгінде өз ыры
сын еңбекпен тасытып отырған 
берекелі ауыл. 

Бірлігі бекем, 
тірлігі тындырымды

Аққұм ауылы ақсақалдарының 
ақ батасымен қорытындыланған 
жұмыс сапары мұнан әрі кент 
іргесіндегі Бұқарбай батыр ауы
лында жалғасты. Еңбекпен еңсе 
тіктеген елді мекеннің бүгінгі тірлігі 
тындырымды, шаруасы ширақ. Бұл 
ауылда егін маусымы аяқталып, 
қамбаны күрішке толтырған озат 
еңбеккерлердің елге жасап жатқан 
жобалары да жетерлік.

Айта кетейік, биыл Бұқарбай 
батыр атындағы ауылдың 5 кө
шесіне «Ауыл – ел бесігі» жо ба сы 
аясында орташа жөндеу жұ мыс
тары жүргізілді. Жоба құны – 181 

млн 592 мың 600 теңге. Мердігер 
мекеме – «Көлік құрылыс ком
паниясы» ЖШС.Қосымша 11 кө
ше нің құрылысына, яғни Т.Үркім
баев, Н.Оспанқұлов, Ким Яков, 
П.Әлпейсов, С.Айтуаров, Ә.До
сым бетов, Ә.Бердаулетов, С.Бай
қадамов, Қ.Сейтов көшелеріне 
және 16 көшені жарықтандыруға 
жобасметалық құжаттар дайын
дал ған. Сонымен қатар ауылды 
дамыту мақсатында демеушілер 
есе бінен атқарылып жатқан жаңа 
жо балар қатары да көбейіп келеді. 

Мәселен, ауылдағы «Жаңару» 
ФҚның қолдауымен Ким Яков кө
ше сіне 2 млн теңгеге тас төсеу жұ 
мыстары жүргізілсе, «Мелиоратор» 
ЖШСның қолдауымен 25 млн тең
геге балалар ойын алаңы салынған. 

Айта кетейік, өткен жылы 
«Бай табын» ЖШСның жеке қа
ражаты есебінен балалар ойын 
алаңы салынған болатын. «Мелио
ратор» ЖШСның жеке қа ражаты 
есебінен 10 млн теңгеге Бұқарбай 
батыр атындағы мешітке жөндеу 
жұмыстары жүргізілген еді. 

Ауыл тұрғындарымен кездесу 
өт кізген Ардақ Ибраимовқа ауыл 
ақсақалдары батасын беріп, ең бек 
жолына сәттілік тіледі. Ол батыр 

атын дағы ауылдағы білім ошағының 
ты  ныстіршілігімен танысу мақ
са  т ында №33 орта мектепке де 
аялдады. Мұнда аудан басшысы 
болашақ мамандық иелерінің көр
месінде өнер көрсеткен талапшыл 
бүлдіршіндерге ізгі тілегін білдіріп, 
өнерпаз жастарға сәттілік тіледі. 

Аудан әкімі бұдан кейін жуырда 
ғана аудан, аймақ жұртына ортақ 
тұлға, жастайынан еңбекқор, із
денімпаздығымен дараланған, бар 
тәжірибесін өңірдің өркендеуі мен 
аудан әлеуетінің артуына жұмсаған 
еңбек және тыл ардагері Мыхан 
Ерниязұлы атын дағы саябақтың 
жайкүйімен танысты. 

Аудан басшысы үлкен саябақ
тың ашылуына өз үлесін қосып, 
демеушілік білдірген ел ағаларына 
алғысын айта отырып, ауыл тұр 
ғындарына бұдан әрі жана шыр
лықпен күтіп ұстап, жауапкер ші
лікпен қарауды тапсырды.

Кенжетай ҚАйРАҚБАЕв
Жандос ЖАзКЕН

Ақтоты БүРКіТБАй

Ардақ Ибраимов,
аудан әкімі:

Халық әрбір жобаның игілігін көруі керек

Құжат
Кеңес

Жалағаш  кентінің  табиғи газ тұтынушыларының назарына!

Қазақстан Республикасы Ұлттық экономика министрлігі Табиғи 
монополияларды реттеу комитетінің Қызылорда облысы бойынша 
департаментінің 2023 жылғы 26 қазандағы №44НҚ бұйрығына сәйкес 
ШЖҚ «Қызылорда газ тарату жүйесі» КМК тұтынушылары үшін 2023 
жылғы 1 желтоқсаннан 2024 жылғы 30 қараша аралығында тауарлық 
газды газ тарату жүйелері арқылы тасымалдау қызметіне 1 текше метрге 
ҚҚСсыз 7,173 теңге мөлшерінде уақытша өтемдік тариф бекітілді. 
Осыған байланысты,  2023 жылғы 1 желтоқсаннан бастап бір жылдық 
мерзімге тауарлық газды бөлшек саудада өткізу қызметінің шекті 
бағасы 1 текше метрге ҚҚСсыз 18,341 теңгеден 18,083 теңгеге дейін 
төмендейтіндігін хабарлайды.

Қазақстан Республикасы Ұлттық экономика министрлігі Табиғи 
монополияларды реттеу комитетінің Қызылорда облысы бойынша 
департаментінің 2022 жылғы 15 ақпандағы №1НҚ бұйрығымен бекітілген 
ШЖҚ «Қызылорда газ тарату жүйесі» КМКның тауарлық газды газ 
тарату жүйелері арқылы тасымалдау қызметі тарифінің (7,431 теңге 
мөлшеріндегі) қолданылуы осымерзімде уақытша тоқтатылады.

БИН 191240024876, 
лицензия №20003713 от 26.02.2020 

Хабарландыру

Апта басында аудан әкімінің орынбасары Ғани 
Сүлейменов кент орталығындағы барлық білім ошағында 
болып, атааналармен, ұстаздармен кездесті. Жиында 
Ғани Кенжеғараұлы егемен елдің болашағында жастардың 
маңызды рөл атқаратынын жеткізіп, бала тәрбиесінде 
босаңсуға болмайтынын тілге тиек етті. 

– Барлығымыз да атаанамыз, бәріміз де бала тәрбиелеп 
отырмыз, үкіліген үмітіміз де солар, сондықтан атааналар 
бала тәрбиесінде босаңсымауымыз керек, ауданда осыған 
дейін жасөспірімдер арасында келеңсіз жағдайлар да орын 
алды, оны жасыра алмаймыз. Ертеңгі күні біз соның алдын 
алып, алдағы уақытта қайталануына жол бермесек, ертең 
жемісін ел болып көреміз, себебі бала жас шыбық секілді, 
басында қалай қалыптасса, жүре келе дәл солай өседі. 
Сондықтан біз олардың осы бастан тәрбиесіне мән беруіміз 
керек, рас, құзырлы органдар, ұстаздар шамашарқынша 
міндетін атқарып жатыр, бірақ бұл бала тәрбиесіне тек 
солар ғана жауапты дегенім емес, бала тәрбиесіне ата
аналар да жауапты, осыны естен шығармайық, – деді аудан 
әкімінің орынбасары.

Мұнан кейін атааналар, ұстаздар да осы мәселе 
төңірегінде ойларын ортаға салып, бірқатар ұсынысын 
жеткізді. Мәселен, олар кейбір мектептердің ішінде 
бейнебақылау камералары орнатылғанымен ауласында 
жоқ екенін айтады, Ғани Кенжеғараұлы алдағы уақытта бұл 
ұсынысты зерделеп, шешіміне жұмыс жасайтынын жеткізді. 
Кент орталығындағы №123, 201, 246, 31 және 202 орта 
мектептерде бас қосқан атааналар мен ұстаздар алдағы 
уақытта балалардың бос уақытын тиімді пайдалануға 
жұмыс жасайтынын жеткізді. 

Ақнұр АЛТЫНБЕК

Балалар – 
басты байлығымыз

Бала тәрбиесіне байыппен қарайық. 
Себебі мемлекеттің болашағы 
өскелең ұрпақпен тығыз байланысты. 
Жасөспірімдер арасында қылмыстың 
алдын алуда тек тәртіп сақшылары 
мен мұғалімдер ғана емес, отбасында 
берілетін тәрбиенің де аса маңызға ие 
екенін айта кеткен жөн. Демек ата-аналар 
да бала тәртиесіне басымдық бергені 
абзал.

Ол алғаш еңбек жолын ішкі істер 
саласынан бастады. Ауданда қоғам 
тыныштығын күзетуде қалтқысыз қыз
мет етті. Кешегі аудандық кітапхананың 
коворкинг орталығында өткен кездесуде 
бұл сөзімізді Таңатар Сағал ұлының 
әріптестері де қуаттады. Тіпті күрделі 
қылмыстарды анықтап, істің ашылуын 
басшылық құрам кезінде тек осы 
Таңатар ағамызға жүктейді екен. Мұндай 
аса жауапты жұмысты бір адамға жиі 
тапсыру да тегін емесі анық. Себебі 
Таңатар Доспанов оған дейін салаға 
серпін беріп, қоғам тыныштығын 
күзетуде басшылық құрамның бірнеше 
рет сенімінен шыққаны анық. 

Жиында аудандық құрылыс бө лі
мінің басшысы, аудандық ішкі істер 
органының ардагері Таңатар Сағалұлы 
қызмет атқарған жылдарын да ғы абы
ройлы еңбегі үшін, сыбайлас жемқор 
лыққа қарсы қызметтік жұмы сына 
бел сенді қатысқаны үшін «Сыбайлас 
жем қорлыққа қарсы қызмет органдары 
ар да герлерінің қазақстандық ұйымы» 
рес публикалық қоғамдық бір лестігінің 
«Ар дагер» төсбелгісін кеу десіне тағып, 
арнайы алғыс хатына ие болды. Аудан 
әкімінің орын басары Ғани Сүлей менов 

сала арда герінің еңбек жолына тоқ
талып, бұл марапат оған беріліп отыр
ған лайықты баға екенін тілге тиек етті. 

– Таңатар Доспанов осыған дейін 
түрлі салада қажырлы еңбек етті, әлі де 
еңбек етіп жатыр, біз оның қай салаға 
барса, сол саланың жұмысында серпін 
қалыптастырғанын да жақсы білеміз. Кез 
келген жұмысты ширатуда оның өзіндік 
қолтаңбасы бар. Сондықтан бүгінгі 
беріліп жатқан марапатқа оны әбден 
лайық деп есептеймін. Өскелең ұрпақ 
осындай ағаларына қарап бой түзейді, 
елдің ертеңіне еңбек етеді. марапат 
иесінің алдағы жұмысына да сәттілік 
тілеймін, – деді Ғани Кенжеғараұлы.

Мұнан кейін Таңатар Сағалұлының 
бұрынғы әріптестері де оның еңбек 
жолына тоқталып, әр саланың жұмысын 
жүйелеуде оның өзіндік қолтаңбасы 
барын жасырмады. Ал аудандық мә
дениет және спорт бөлімінің бас маманы 
Б.Дүйсенбиева оның мәдениет сала
сында бірқатар мәселелердің шешіміне 
нақты жұмыс жасағанын, бүгінде соның 
барлығы сала жұмысын оңтайландыруға 
үлкен көмек болғанын айтты. 

– Жаңа ағаапайлар Таңатар Доспа
нов ағамыздың еңбек жолындағы өне

гелі ісін айтып жатыр. Ол мәдениет са
ласында да қажырлы жұмыс жасады. 
Соның арқасында бөлімнің бірқатар 
мәселесі шешімін тапты. Ал ішкі істер 
саласындағы табанды еңбегін Жалағаш 
жұрты жақсы біледі деген ойдамын. 
Бүгінгі марапатыңыз құтты болсын,– 
деді ол.

Жиында Таңатар Доспанов бұл ма
рапат алдағы жұмыстарына да үлкен 
шабыт болатынын жеткізіп, қатысушы
ларға алғыс білдірді. 

Ақнұр АЛТЫНБЕК

Сала ардагері 
құрмет төрінде

Әр саланың серпін алуында өзіндік қолтаңбасын қалдырған 
адамдар болады, еңбегімен елдің алғысына бөленіп жүрген атпал 
азаматтарға Жалағаш топырағы кенде емес. Олар елдің ертеңіне еңбек 
ете жүріп, кейінгі буынға да үлгі болып жүр. Ертең олардың өнегелі өмір 
жолынан тағылым алған жастардың мемлекеттің болашағына аянбай 
жұмыс жасайтыны анық. Өнегелі өмірімен өскелең ұрпаққа үлгі болып 
жүргендер қатарында әр салада қажырлы еңбек еткен Таңатар Доспанов 
та бар.

Осы орайда аудан әкімінің орынбасары Әліби Байнахатов 
жауапты сала басшыларымен бірге кент тұрғындарына өрт 
қауіпсіздігінің алдын алу ережелерін, тұрмыстық жағдайда 
қауіпсіздікті толық сақтау қажеттігін ескертті. 

Ісшара жоспарына сәйкес, тұрғын үйлердің жылытқыш 
пештері, ас бөлмелері және тоқ көздері орналасқан орындары 
тексеріліп, көнерген немесе істен шыққан қажетті жабдықтар 
бойынша ескертулер жасалды. Түсіндірме жұмыстары алдағы 
уақытта да жалғасын табатын болды. Кез келген төтенше жағ
дайдың алдын алу – тұрғындар қауіпсіздігінің кепілі.

«ЖЖ» ақпарат

Түсіндірме жұмыстары жалғасуда
Жылу беру маусымының басталуына байланысты 

тұрғындар қауіпсіздігін қамтамасыз ету мақсатында 
ауданда арнайы жұмысшы топ құрылып, жұмыс жасауда. 

Көпбалалы отбасында дүниеге келген 
Алмас ағамыз орта мектеп бітірген бойда 
еңбекке араласады. Әкесі Рахан мен анасы 
Хадиша тек еңбектен бақытын тапқан 
жан дар болды. Сондықтан балаларына 
да үнемі "Атақ, даңқ, абырой да адал ең 
бекпен келеді. Қай салада жұмыс істе сең
дер де, адалдықтан аттап кет пең дер. Құ
дай да адал адамның табысын мо лай тып, 
нәпақасын еселейді", деп отырады екен. 

Иә, расында адал еңбекте береке 
бар. Әке мен шешенің тәрбиесін бойына 
сіңіріп, тәлімін көріп өскен Алмас ағамыз 
да жолынан қиыс кетпеді, қандай қызметте 
болса да атаанасының айтқанын есінен 
шығармады, аманатына қиянат жасамады. 
Алмас Досымов аудан орталығындағы 
№123 мектепті бітірген соң алғашқы еңбек 
жолын 1972 жылы "Казселхозтехника" ме
ке месінде жұмысшы болып бастайды. 
Одан соң Ресейдің Ульяновск қаласында 
екі жыл Отан алдындағы азаматтық бо ры
шын өтейді. Шаруаға бейімді жігітті әскери 
өмір тіпті ширатады. 1976 жылы әскерден 
оралған соң ПМК мекемесінде 10 жыл 
автокөлік жүргізушісі болып жұмыс істейді. 

Өткен ғасырдың алпысыншы жылдары
нан бастап адам қолымен атқарылатын 
жұ мыстар техника күшіне ауыстырылып, 
қай саланың да жұмысы техникаға тәуелді 
болып қалған еді. Сондықтан да автокөлік 
тізгіндегендердің жұмысы өте қиын да, 
қауырт болды. Еңбек өнімділігін арттыру 
ба ғытындағы жоспарлы жұмыстардан ме
ха ни за торлардың бір сәт қолы босамай
тын. Әсіресе Алмас ағамыз жұмыс іс теген 
ПМК мекемесінің барлық жұмысы техника 
күшін қажет ететін. Сол күнітүні тынбайтын 
қымқуыт қызу жұмыс көптеген азаматты 
еңбекке тәрбиеледі. Алмас Досымов та сол 
қайнаған жұмыстың қара қазанында пісіп 
жетілді. 

Сол кезеңде аталған мекемеде жұмыс 
істеген кісілер әлі күнге Алмас ағамыздың 
жұмыс бары сын дағы тазалығын, өз мін
детіне адал дығын, жауапкершілігін, тапсыр
маға соншалықты ұқыптылығын айтып, 
еске алады. Демек, Алмас ағамыз өзі ұзақ 
жыл жұмыс істеген мекемеде алдындағы 
ағаларынан үйреніп, артындағы жас ма
мандарға білгенін үйретіп, үлгі болған десе 
болады. Одан соң жинаған тәжірибесі мен 
өзінің бойындағы қабілетінің арқасында 
он жылдан астам уақыт, анығырақ айтсақ, 
1986 жылдан 1997 жылға дейін ПМК 
мекемесіндегі автоколоннаға басшылық 
жасайды. Бұл да жауапкершілігі зор жұмыс. 

Бұрын тек өзі жүргізген көлікке ғана иелік 
етіп, жауапты болса, көлік керуенін басқару 
сол жауапкершілікті он есе ауырлатады. 
Қарамағыңдағы бірнеше көліктің жүріп
тұруын тікелей қадағалайды. Бірақ ағамыз 
ол жұмысты да барынша ықтиятты, абы
роймен атқарды. Өзінің ұйымдастыру 
қабілетінің арқасында сол мекеменің алға 
жылжуына көп ықпал жасады. Өйткені, 
ПМК мекемесінің басты міндеті аудан 
көле міндегі құрылыс жұмыстарына қа
тысу. Ал құрылыс жұмыстарына жүк 
көлік  терінің ауадай қажет екені және оны 
оң тайлы ұйымдастыра алатын білікті 
басшы керектігі бесенеден белгілі. Міне, 
осы тұрғыда Алмас ағамыз автоколоннаға 
басшылық жасаған жылдары бойындағы 
бар күшжігерін жұмсады. 

Тоқсаныншы жылдардың басында 
КСРО секілді алып империяның шаңырағы 
ортасына түсіп, оның құрамындағы бар
лық мемлекет тәуелсіздігін алып кетті. 
Соның ішінде біздің еліміз тоқсан бірінші 
жылы егемен ел атанды. Бөркімізді 
аспанға атып қуандық. Алайда, халықтың 
әлеу меттік ахуалы күрт төмендеп кетті. 
Дербес мемлекет жаңа жүйесін құрып, 
жаңа қоғамды қалыптастырамын дегенше 
халық көп қиындық көрді. Екіүш жылдан 
соң Алмас ағамыз еңбек ететін мекеме 
жұмысының да қиюы қашып, тарай бастады. 
Жұмыссыз қалған отбасы ер азаматына 
қарады, сондайда көп ағаларымыз жерге 
қарады. Ауыл түгіл, қалалық жерлердің өзін 
жұмыссыздық жайлады. Не істемек керек? 
Жастайынан еңбекке білек түре араласып, 
әбден ширығып өскен Алмас ағамыз ПМК 

Өмір жолы өнеге

Тәуелсіздік алғаннан бері 
еліміздің экономикалық 
жағдайының түзелуіне 
кәсіпкерлердің де қосқан үлесі бар. 
Жеке кәсіпкерлер өздері ашқан 
кәсібі арқылы туған жерін түлетті, 
кәсіптік-әлеуметтік нысандар ашып, 
халыққа қызмет көрсетті. Сондай 
азаматтың бірі белгілі кәсіпкер 
Алмас Досымов еді. 

ме кемесінен сатып алған бензевоз көлігімен 
облыс орталығынан жанармай тасып 
сатты. Ол кезде аласапыран болып жатқан 
ел төңірегінде жанармай өте тапшы, қат еді. 
Жанармайсыз ешқандай жұмыс жүрмейді. 
Өйткені тіршіліктің бәрі техникаға тәуелді. 
Әсіресе ауыл шаруашылығы жұмыстарын 
ат қаратын трактор, комбайндар мен 
ауыр жүк көліктері жанармай болмаса 
қаңтарылып қалады. Сондықтан аудан ор
талығына келген жанармай сол мезетте 
сатылып кетеді. Тіпті жанармайдың келесі 
тасымалына кезекке тұратындар көбейеді. 

Кейде шұғыл тапсырыстар да түседі. 
Құдай пендесіне ауызды асырау үшін 
қолды да қосып берген. Қолы қимылдаған 
адамның аузы қоса қимылдайды. Міне, 
Алмас ағамыз ең алғашқы кәсібін осылай 
бас тайды. Бизнестің негізгі капиталы – 
ақша. Теңге тиыннан құралады. Заманға 
бейім деліп кету кез келген адамның қо
лынан келе бермейді. Бұл да табанды 
еңбек пен темірдей төзімді, зор қабілетті 
талап етеді. 

Жұмыстың көзін тауып, оны іске асыру 
да ер азаматқа сын. Алмас ағамыз сол 
жылдардағы қиыншылықтан шығар жолды 
тапқан еді. Күні бүгінге дейін барлық 
шаруашылық басшылары мен техникасы 
бар кісілер Алмас ағамызды сол жылдары 
аудан халқына зор көмегін тигізген кәсіпкер 
ретінде құрметтеп, есімін еске алып 
тұрады. Расында, жанар май болмаса, 
жолаушылар үшін аралыққа көлік қатынасы 
да болмас еді, егіс алқаптарына дән де 
себілмей қалар еді. Ең әрісі қыста жағатын 
отынды үйіңе әкелудің өзі сол жанар майға 
тірелетін. Бір сөзбен айтқанда, кәсіпкер 
Алмас Досымов қиыншылық жылдары 
қиналған халыққа қамқорлық жасап, 
қолғабыс етті. Әрине, бұл жұмыстардың 
басықасында Ақшатай апамыз болып, 
Алмас ағамыздың бір жағын алып жүрді. 

Отбасындағы ерлізайыптылардың та
ту лығы қиындықта білінеді. Ақшатай апамыз 
отбасылық кәсіптерін алға жылжыту үшін 
қажетті жерде Алмас ағамызға ақылкеңес 
қосып, қиындықты бірге көтерісті. Сонымен 
кәсібін жанармай сатудан бастаған Алмас 
Досымов 1997 жылы кенттің батыс жағынан 
"Сұлтан" жанар май құю бекетін ашады. 
ЖалағашАққыр бағытындағы күре жолдың 
бойындағы бұл жанар май құю бекеті сол 
жылдан бастап күні бүгінге дейін аудан 
халқына және әрліберлі сапарлаған 
жолаушыларға қапысыз қызмет көрсетіп 
келе жатыр. Кәсібін кеңейту мақсатында 
одан кейін де кент орталығынан "Бейбарыс" 
жанармай құю бекетін ашты. 

Екі мыңыншы жылдардың басында 
Алмас ағамыз кәсібін түрлендіруді қолға 
алып, жеке балабақша ашуға бетбұрыс 
жа сады. Бұл ол кезде екінің бірі тәуекел 
ете бермейтін кәсіп еді. Өйткені, ол бала
бақшадан біздің еліміздің келешегі баста
латыны белгілі. Сол себепті де жауап
кершілігі ауыр. Бірақ мемлекет мүмкіндік 
жасап, жол ашты, осы қадамға барамын 
деген ынталы топқа қаржылай қолдау 
көрсетті. Міне, осы мүмкіндікті тиімді 

пайдаланған Алмас Досымов 2012 жылы 
"Балапан" бағдарламасы бойынша мем
ле кеттен қомақты қаржы алып, 50 орын
дық "Балнұр" балабақшасын ашты 
және жиырмаға жуық адамды жұмыспен 
қамтыды. Мемлекет те бұл аталған 
бағдарламаны әбден сараптап, тиімділігін 
елепекшеп барып жарыққа шығарды ғой. 
Өйткені, Кеңес одағы тараған соң бірден 
балабақшалар жабылды да, бүлдіршіндер 
тәрбиесі назардан тыс қалды. 

Міне, дәл осындай қысылтаяң кездерде 
баяғы ауласы бөбектердің шуына бөленген 
балабақшаларды қайта жандандыру ісін 
ауданда алғаш қолға алғандардың бірі 
де осы Алмас ағамыз еді. Ал 2013 жылы 
мемлекеттің жеңілдіктерін пайдаланып, 
Абай көшесінің бойынан "Жасұлан" ба
ла бақшасын ашты. 120 орындық бұл 
балабақша ғимараты заманауи үлгіде 
салынды. Ішісырты заман талабына сай 
"Жасұланда" бүгінде 25 адам қызмет 
істейді. Сонымен бірге сол жылы кент 
ішінен техникалық байқау орталығын ашты. 
Ондағы барлық жабдықтарды Ре сей ден 
алдырды. Қазірде бұл орталық та халыққа 
сапалы қызмет көрсетіп келеді. Аудан 
халқының күнделікті тіршілігіне ең қажетті 
сервистік орталыққа айналды. 

Бұдан бөлек Алмас ағамыз бен 
Ақшатай апамыз Қызылорда қаласынан 
195 орындық "ХадишаАна" және 100 
орын дық "Анелья" балабақшасын ашты. 
Бұл қос ғимараттағы бөбектер тәрбиесіне 
жауапты алпысқа жуық адам еңбек етіп 
жатыр. Балғын бүлдіршіндерге арнап 
тәлім алатын орталық ашпайақ, бейкүнә 
балаға қарап бір мәрте жылы жымиғанның 
өзі сауап делінеді шариғатта. Ал бір емес, 
төрт бірдей балабақша салып, бөбектерді 
қуанышқа бөлеген және сол арқылы 
жүзден аса адамға тұрақты жұмыс беріп, 
айлық жалақысын төлеп отырған кәсіп 
иесіне адам аузымен айтылар алғыс та, 
Алладан жазылар сауап та мол. Өмірден 
өткен адамның артындағылар айтып 
отырар игілікті ісі қалғаны қандай жақсы. 
Алмас ағамыз жайында сыныптастары мен 
достары да ол кісінің кәсіпкерлік іскерлігінен 
бөлек, азаматтығын, ісіне жауапкершілігін, 
ұқыптылығын, еңбекқорлығын айтады. 

Алмас ағамыздың әкесі Рахан екінші 
дүниежүзілік соғыстың ардагері, қан кешіп 
келген майдангер. Өмірдің қайғықасіретін 
де, қуанышын да көріп, ащысының да, 
тұщысының да дәмін татқан соң үнемі 
балаларының тура жолын тілеп, отыратын 
тәубешіл, қанағатшыл кісі болған, ал Ха
диша апамыз да атына заты сай болымды 
жан болыпты. Осындай ұлағат дарыған 
ұядан тәлім алып, тәрбие көрген Алмас 
ағамыздың жақсы болмауға қақысы жоқ. 
Алмас ағамыз атаанасының алдындағы 
перзенттік парызынан, әулетіндегі, бауыр
ларының алдындағы ағалық міндетінен, от
басының, балаларының алдындағы әкелік 
жауапкершілігінен бөлек, өз еңбе гімен хал
қының алдындағы азаматтық парызын 
өтеген азамат. 

 

– Алмас екеуміз шаңырақ көтеріп, отау 
құрғалы тек әулеттің абыройын ойладық. 
Әкеміз Рахан мен анамыз Хадиша көп жыл 
қолымызда болды. Қариясы бар үй берекелі 
ғой. Сол жандардың ақ тілеуі мен берген 
батасы шығар бізді осындай дәрежеге 
жеткізген. Алмас өте еңбекқор еді. Бір 
әулеттің жауапкершілігі мойнында болды 
және сол жауапкершілікті жанжүрегімен 
сезінді. Балаларын ерекше жақсы көрді. 
Оларға үнемі қамқор болып, ақылын 
айтудан жалықпайтын. Өзі адал еңбекпен 
күн кешкен соң олардың да өзінің жолымен 
жүргенін қалайтын. Тұңғыш немересі 
дүниеге келгенде қуанғаны әлі есімде. 
Осы күні ойлаймын, немерелі болғанын 
естігенде тек ата болғанына емес, адам 
ұрпағымен мың жасайды екенау деп іштей 
толқыған екен ғой сонда. Адамда арман 
таусылған ба?! Сол немерелерден шөбере 
сүйіп, оларды да жетілдірсем деген тілегі 
бар еді. Амал қанша, ол күнге жете алмады. 
Адамның емес, Алланың айтқаны болады 
екен. Соңғы жылдары көп ауырды. Көп күні 
ауруханада өтті. Бірақ Алмас оған мойыған 
жоқ. Керісінше, жанына батқан дертін өзінің 
сүйген құлына беретін Алланың сынағы 
деп қабылдады. Өмірден өтерден бірер күн 
бұрын есі кіріп қалған немересімен сөйлесіп 
отырып: «Мен Үркімбаев көшесіндегі 
Шәрипа апамыздың үйін алдым. Жөндеу 
жүргізіп жатырмын. Жақында соған көшемін, 
– депті. Немереміз түкке түсінбей кешке 
үйге келгенде менен сұрайды. Әңгіменің 
басықасында болмаған соң мен онша мән 
бермедім. Не керек, содан көп өтпей Құдай 
қосқан қосағымның ақырғы демі таусылды. 
Жалағаш пен Тереңөзектің аралығындағы 
үлкен қорымға қойдық. Құдайдың құдіреті 
шексіз ғой. Немересімен арада болған 
әңгіменің сырына оның қабірінің басына 
барғанда қанықтым. Өлерінен бірер күн 
бұрын "үйін жөндетіп жатырмын, жақында 
көшемін" деген Шәрипа апамыздың мәңгілік 
жайы Алмастың қабірінің қасында болып 
шықты. Таң қалмасқа шарам қалмады. Аян 
түс көрген екен, көрер жарығы аз қалғанын 
сезген екен, – дейді жанары жасаурап 
Ақшатай апамыз. 

Алмас Досымов көзі тірісінде аудан 
орталығынан өз қаржысына мешіт салып, 
жастарды, жалпы жамағатты иманға ша
қыруды ойлап жүреді екен. Бірақ ол күнге 
жете алмады. Алайда артында қалған 
ұрпағы арманын орындады. 

– Әке тәрбиесін көрдік. Мамандық 
таңдауда әкеміздің ақылкеңесін тың дадық. 
Әкеміз қиын жылдары кәсіп керлікпен 
айна лысып, халыққа қызмет көрсетті. 
Бізге  ха лықпен етене араласуды, адал 
қызмет қылуды өсиет етті. Әкеміз аудан 
орталығынан мешіт салуды жоспарлап жүр 
еді. Бірақ ғұмыры қысқа болды. Алайда 
әкемнің аманатын біз балалары орындап, 
мешіт салдық. Таяуда ел игілігіне береміз, 
– дейді кәсіпкер, аудандық мәс лихат де
путаты Қайрат Досымов. 

Қуат АДИС

Тағылым

дидар

Кездесу

Білім саласында айшықты қолтаң
басы бар ардагер ұстаз 1980 жылдары 
Мә дениет ауылындағы №32 орта мек
тепке басшылық еткен болатын. Сол 
жылдардағы барлық қиындықты ең
сер ген білікті маман балаларға сапалы 
білім беруде тынымсыз еңбек етті. 
Ке шегі оқушылармен кездесу сол өзі 
басқарған №32 мектеплицейінде бас
тау алды. Мектеп ұжымы ардагерін 
төрге шығарып, бүгінде ауылдағы алтын 
ұяның оқушыларға заман талабына сай 
білім беруде жүйелі жұмыстар жасап 
жат қанын жеткізді. 

Тағылымға толы кездесуде мектеп 
директоры Бақыт Абдреева өзінің шә
кірт болған сол кезеңдегі қызықты ес
те лік терімен бөлісіп, білім ошағының 
бү гінгідей заман талабына сай болуда 
ар дагер ұстаздың айшықты қолтаңбасы 
барын да жасырмады. 

– Бәріміз де шәкірт болдық, ұстаз
дан тәлім алдық. Енді сол Сәбит Иман
ғалиев сынды білікті ұстаздардың 
жо  лын қуып, өзіміз де оқушыларды 
бә  се кеге қабілетті етуге жұмыс жасап 
жа  тыр мыз. Ол кездері мектептің заман 
та ла бына сай емесі ұстаздар былай 
тұрсын оқушы бізге білінетін. Бірақ со
ның барлығының ретін тауып, бізге са
палы білім беруде Сәбит ағайымыз 
бастаған ұлағатты ұстаздар табанды 
еңбек етті. Барлығы көз алдымызда, 
бізге сол кезде ардагер ұстазымыздың 
са  налы ғұмыры үлгі болатын, әлі де 
өнеге деп есептеймін. Бұл жай ғана 
ке   зекті кездесулердің бірі емес, тағы
лымды шара деп ойлаймын. Әке жолын 
қу ған балалары да туған жерге ат ба
сын бұрып тұрады. Әр сапарында бос 
келмейді, жағымды жаңалығымен, оқу  
шы ларға базарлығымен келеді. Қа рым
ды қаламгердің барлық еңбегі ке йін гі 
буынға рухани азық деп есеп теймін, – 
деді Бақыт Әбдіреева.

Кездесуде Сәбит Иманғалиев ол 
жылдары расында мектептің оқу та
лаптарына сай келмейтіні, әсіресе бөл
мелерді жы лытудың аса күрделі бол
ғанын жоққа шы ғармады. Бірақ саналы 
ұрпақ қа лып  тастыруды мақсат еткен 

Озат оқушыларға 
шәкіртақы табыстады

Өткен аптада Алматы 
қаласында тұратын 
жерлесіміз, ҚР Мәдениет 
қайраткері, Жалағаш 
ауданының Құрметті 
азаматы, Қазақстан 
Журналистер одағының 
мүшесі Сәбит Иманғалиев 
туған жерінде болды. Ол 
сонау 50-80 жылдары өзі 
оқыған және қызмет еткен 
4 ауылда болып, білім 
ошақтарында оқушылармен 
кездесті.

ұстаз қай ке зеңде де мақсатына жетуде 
жол та батынын тілге тиек етті. 

– Бақыттың естелігінен өткен шақ
тардың қиын да қызықты кезеңдері 
көз алдымыздан жүріп жатқандай әсер 
алдым. Расында ол кездегі ауылдағы 
мек тептің заман талабына сай еместігі 
өті рік емес еді. Бірақ кімге өкпелеп, кімге 
мұңыңды, мәселеңді айтасың, ол кез 
қазіргідей салаға ерекше қолдау көр
сетілген шақ емес. Ұстаздар жалақысы 
тым төмен, мектептің жағдайы анау, не 
керек, бірақ сол тұстағы менің әріп тес
терім мамандығына адал болды. Соның 
арқасында біз оның барлығын еңсердік. 
Қазір де білім ошағының осындай жақсы 
жағдайға жетуін мен ұстаздардың ма
мандыққа адалдығы деп ойлаймын. 
Мұны да ұрпақ сабақтастығы десе бо
лады. Білім – үлкен байлық, сол бай
лыққа балалардың қол жеткізуіне мұ
ғалімдер барын салуы керек, менің 
ұс та нымым осы болатын, әлі де өзгерген 
жоқ, осы талаптан бүгінгі мектеп ұжымы 
да шығып отыр деп нық сеніммен айта 
аламын, – деді Сәбит Иманғалиев.

Мұнан кейін шара білім ошағындағы 
оқушылардың қарымды қаламгер Сә
бит Иманғалиевтің шығармаларын тал
даумен өрбіді. Олар автордың кітап
тарынан өлеңдер жатқа мәнерлеп айтты. 
Соңынан жылдағы дәстүр бойынша 
ағамыз өз қаражаты есебінен бірнеше 

озат оқушыға шәкіртақы табыстады.
Айта кетейік, Сәбит Иманғалиевтің 

аудандағы білім ошақтарындағы оқу
шы ларға шәкіртақы тағайындап жатқа
нына 5 жылдан асты. Биыл да игі дәс түр 
жалғасын тауып, озат оқушылар қар
жылай сыйақыға ие болды. Мәдениет 
ауы лындағы №32 мектеплицейінің 9 
сынып оқушысы Жайна Мұқан биыл 
екінші рет ардагер ұстаз тағайындаған 
шәкіртақыға қол жеткізіп отыр. 

– Бұл жылдағы дәстүр десе де бо
лады, ағамызды асыға күтетініміз де 
өтірік емес, бірақ шәкіртақы үшін емес, 
тағылымды кездесу үшін, се бебі онда 
ардагер ұстаз бізге кеңес беріп, білім 
алуға деген шабытымызды қай райды. 
Был тыр да мектепте озат шығып, шә
кіртақы алғанмын, биыл да қар жылай 
сыйақыға ие болдым. Сабит Иман ға
лиевтің баласы Бауыржан ағамыз да әке 
жолын қуып, игі дәстүрді жалғап келеді. 
Ол да бізге бірнеше рет қаржылай 
сыйа қы берген. Жақсы кездесу бол 
ды, тағылымды шарадан тәлім ал дық, 
алдағы уақытта да үздік оқып, бі лім 
жолындағы ізденісімді арттыруға бұл 
үлкен қолдау болды, – дейді озат оқушы. 

Мұнан соң қатысушылар мектептің 
жоғары қабатында өткен жылы ашылған 
Сәбит Иманғалиев атындағы қазақ тілі 
мен әдебиеті кабинетімен танысты. 
Онда автордың жарыққа шыққан ең

бек тері мен газеттер, оқу құралдары 
таныстырылды. 

Айта кетейік, Мәдениет ауылындағы 
білім ошағы жыл сайын саланы оң 
нәтижемен қорытындылап келеді. Мә
селен, былтыр білім ошағын 17 түлек 
тәмамдаса, оның барлығы да ұлттық 
бірыңғай тестілеуге қатысқан 12 түлек 
бүгінде мемлекеттік грантпен жоғары оқу 
орындарында білім алуда. Биыл ауыл 
мектебі жаңа оқу жылын 401 оқушымен 
бастады. Оның 65і – озат оқушы. Білім 
ошағын биыл 25 түлек тәмамдайды. 
Мек теп директоры Бақыт Әбдіреева 
оларды ҰБТға дайындау жұмыстарына 
басымдық берілгенін айтады. 

Дәл осы күні кездесу 1959 жылы 
Сәбит Иманғалиев оқу бітіріп, аттестат 
алған көрші Т.Жүргенов атындағы ауыл
да жалғасты. №117 орта мектептің 
ұжымы ардагер ұстаздың еңбек жолына 
тоқ   талып, шығармашылығын жоғары 
ба  ғалады. Жаңаталап және Аққыр 
ауыл     дарындағы мектептерде Сәбит 
Иман    ғалиев Алматыдан арнайы әкел
ген кітаптарын сыйға тартты. Олар – 
әр жылдары Қазақстанның астанасы 
бол   ған «Астана, Алматы, Қызылорда 
кө    шелері» атты үш тілде жазылған кө
лемді үш кітап пен өмірбаяндық және 
шы   ғар  машылық жинақтар.

Ақнұр АЛТЫНБЕК

Қызылордадағы екі институттің бірі ДГМСИді инженер
механик мамандығы бойынша 1993 жылы бітірді. Сол 
жылдардағы ауылдың жағдайын халық ұмыта қоймаған 
болар. Совхоздар жекешелендіруге тап болған кез еді ғой. Ал 
жаппай жекешелендіру күрішті ғылымитехникалық жүйемен 
кешенді түрде егіпжинайтын біздің Қызылорда облысының 
экономикасын көре көзге күйретумен тең болатын. Күріш 
танаптарын ауыл тұрғындарына бөліп беру деген жаңалықты 
қай ғұлама ойлап тапқанын қайдам, ал біле білгенге 
агрономның кеңесінсіз, техникасы мен тәжірибесі жоқ жеке 
адамның өз бетінше күріш егуі тіпті мүмкін емес еді. Сол 
себепті егіс алқаптары жылдар бойы иесін таппай, эрозияға 
ұшырап, бос жатты.

Міне, дәл осы кезде біз ауылдан безіп, қалайда қалада 
қалудың қамын ойлап жүргенде Имамзада институтты бітіре 
сала ешқайда бұрылмастан ауылға тартты. Ата жолын қуды. 
Әкесі Қуанышбай ағам да Таң ауылының бас инженері, яғни 
совхоз директорының техника жөніндегі орынбасары еді. 
Ауылдың бүкіл техникасына жауап беретін маман. Ұл сүйе 
қоймаған Шағыртай әулие атамызға елдің тілеуімен Құдай 
берген бала болғаны бар, совхозға еткен ерен еңбегі бар, 
қалай болғанда да мен білгенде ол ауылдың ардақтысы еді. 
Ол совхоз директорының орынбасары деңгейінде қалып 
қоймайтын еді, директордың өзі болар еді, еліміздің ең ірі 
ордендерімен марапатталар еді. Әттең өмірі қысқа болды.

Сол қысқа, қысқа болса да мағыналы өмірді Имамзада 
одан әрі ұзартты. Анасы Қант жеңгеме тіреу болып, еңбекке 
жастай кірісті. Інілері соңына ерді. Босап қалған алқаптарға 
тәуекел деп күріш екті. Жарықтық, күріш деген ыстық 
ықыласыңды төгіп, сәбише мәпелесең ғана өнім беретін 
нәзік дақыл ғой. Оған техниканың күші мен ғылымның құді
ретіне қоса диқанның жүрек жылуы мен мейірімі де керек. 
Имамзаданың бойынан міне, осы қасиет табылды. Құдай 
Тағала кез келгенге дарыта бермейтін осы қасиет еңбекке 
деген құлшыныс оянған жерде ғана шешек атады. Демек 
Имамзаданың табынған діні – еңбек. Еңбек адамзатты 
күйзелістен құтқарады, еңбек адамзатты тойындырады, 
еңбек адамды адам етеді.

Мен Алматыға жазудың соңына түсіп кеткелі Имамзада 
ауылда әлемнің жұмысын тындырып тастаған екен. Газет
тер қазір ол құрған «Таң ЛТД» жауапкершілігі шек теулі се
рік тестігінің үш мың гектерға күріш егетінін, облыс шаруа
шылықтары тұқымдық күрішті осы «Таң ЛТД»дан алатынын, 
оған қоса күріш өңдейтін заманауи зауыт тұрғызғанын жарыса 
жазады.

Суды тиімді пайдалану мақсатында қытайлық инвес тор
лармен бірге тағы да үш мың гектар жерге тамшылатып суару 
әдісімен жүгері егуді бастамақ көрінеді.

Атқарылған істер жетіпартылады. Оның бәрін газеттер 
мен телеарналар айтудайақ айтып жатыр. Мен тек сырттай 
тілекшімін. Сырдария суы ортаймаса екен, біздің жақта жаздай 
жаумайтын жаңбырдың шүмегі, күріш орағы кезінде тиегі 
ағытылып кетпесе екен деймін. Имамзаданың қалаберді Сыр 
бойы диқандарының егініне күн райының кеселі тимегенін 
қалаймын. Менің өз тіршілігім өзіммен болсам да, Алматыда 
жатып кейде осылай жақсы тілек тілеп қоямын.

Бір жылдары туған күнімен құттықтап, телефон шалып: 
«Өзің де аман бол, отбасың да аман болсын, қырманың 
толсын» деп тілек айтқанымда ол: «Елге бір келгенде арнайы 
соқшы, өзің ештеңе сұрамайсың, саған арнап беретінім бар» 
деген. Өлләһи, расында әлдене дәмету о бастан ойымда жоқ 
қой.

Кейін отставкадағы полиция полковнигі Әмірбек Шайма
ғамбетов екеуміздің Қазақстанның Тәуелсіздігіне 30 жыл 
толуына арнап кітап жазып жатқанымызды естіп, енді 
шығатын кітаптың барлық баспаханалық шығынын түгел 
өз мойнына алмақ болды. Бұл кітапқа әу бастағы жоспар 
бойынша басқа бір мекеме демеуші болуға тиісті еді. Кейін 
білдік, ол мекеме жемежемге келгенде уәдесінен тайқып, 
сөзінен айнып отыр екен. Егер оған сенгенімізде тақырға 
отырып қалғандай екенбіз. Осы қиыншылықтан ойламаған 
жерден Имамзада құтқарды. Бұл кітапқа Қызылорда 
облысы аумағында тоқсаныншы жылдардан бері қарай 
қоғамдық толқыныс тудырған ауыр, аса ауыр қылмыстарды 
әшкерелеуде полиция қызметкерлерінің жанқиярлық ерлігі 
арқау болған деректі детективті көркем әңгімелер енген 
еді. Кейіпкерлерінің барлығы өмірде болған, көбісі облыс 
аумағында әлі де тіршілік етіп жүрген жандар. Мың данамен 
шыққан осы кітабымыз сол жылыақ біреуі де қалмай облысқа 
тарап кетті. Қалың оқырман жылы пікірін әлі күнге айтады. 
Бұны оның әдебиетке деген қамқорлығы деп түсінемін. Енді 
міне, Қызылорда облысының Құрметті азаматы, «Құрмет» 
орденінің иегері Имамзада Қуанышбайұлына Пре зидент 
ҚасымЖомарт Тоқаев «Қазақстанның Еңбек Ері» атағын 
беріп, оған қоса өз қолымен «Алтын жұлдыз» және «Отан» 
орденін тапсырды. Сыр бойында Еңбек ерінен үлгі алған 
ұландар көбейе берсін.

Нұрлыбек САМАТҰЛЫ, 
Республикалық «Таң-Шолпан» әдеби-көркем, 

көпшілік журналының бас редакторы

Ата жолын 
қуған ұл

Имамзада Шағыртаевтың «Қазақстанның 
Еңбек Ері» атағын алуы – Қызылорда 
облысы үшін, оның ішінде Жалағаш ауданы 
үшін зор қуаныш. Мен оны кішкентай 
қарасирақ бала кезінен білемін. Имамзада 
Шағыртаев сол кездің өзінде өте орнықты, 
салмақты еді, тектінің тұяғы екенін 
аңғартатын.

Кемпірқосақ аспанда жаңбырдан 
кейін пайда болғанда жеті түрлі түске 
боялады. Сол жеті түс біртебірте аспан 
ашылып, жаңбыр тыйылғанда қоңыр 
түске өзгереді. Жалпы қазақ пен қоңыр 
көп жағдайда бірге айтылады. Себебі 
қоңыр сөзі халықтың қарапайым 
тұрмыстіршілігін білдіреді. Қазақтың 
қасиетті қоңыр түсі бәріне ортақ. Қоңыр 
үн, қоңыр дауыс, қоңыр әңгіме қазақтың 
адамгершілігін, сауаттылығын, білім
ділігін көрсетеді. Бұл тіркестер – 
бастапқыда қарабайыр болып көрін
генімен, адамзат тарихынан келе 
жат қан жанға жылылық сыйлайтын 
сөз. Қазақтың өзі де, сөзі де – қоңыр. 
Өйткені қоңыр түс қазақтың бойындағы 
дарқандық, байыптылық, сабырлық, 

төзімділік, қоңырқай мінезін білдіреді. 
Сайысты аудандық ардагерлер 

кеңесінің төрағасы Садық Әлиев ашып, 
қатысушы ардагерлерге сәттілік тіледі. 

– Бұл дәстүр жалғасын тапса, 
келешек жастарымыз иманды, ибалы, 
ұлтжанды болып өсетіні сөзсіз. Осы 
тұста ел ішіндегі ақсақалдар арасында 
бұрын айтылып жүрген, алайда қазіргі 
уақытта үзіліп қалған қоңыр әңгіме 
айту үрдісін жалғастырып, қайта жан
дандыруды қолға алдық. Бұл шара 
жалғасын тапса, келешекте мәні зор 
бол мақ. Бүгінгі шараға кент және ауыл
дық округтерден 12 ардагер қатысып 
отыр. Баршаңызға сәттілік тілеймін, – 
деді Садық Әлиев. 

Сайысқа Қонысбек Қазантаев 

атын  дағы мәдениет үйінің көркемдік 
жетекшісі, мәдениет саласының үздігі 
Әсет Шілдебаев, Қазақстан Жур на
листер одағының мүшесі, аудан дық 
мәслихат депутаты Қуат Әдис, Қы
зылорда облыстық дін істері бас қар
масы Жалағаш ауданының бөлім 
мең герушісі Арыстанбек Байқабылов 
қазылық етті. 

Сайыс барысында қатысушылар 
отбасы құндылығы, қазақ тарихындағы 
маңызы зор оқиғалар туралы баяндады. 
Күлтөбенің басында үш жүздің билері 
бас қосып, Мүсірәлі бабамызды пір 
сайлаған оқиғасы туралы сөз етті. 
Яғни бірнеше сынақтардан мүдірмей 
өтіп, буаз сиырдың ішінде қандай 
бұзау жатқанын, түрін, түсін, жынысын 
дөп басып айтып, содан бері Мүсірәлі 
үш жүзге пір болып сайланғандығы, 
одан кейін Өмірқұлдың кейінгі ұрпағы 
Беркімбай Бекниязұлы туралы да 
айтылды. Ол кісінің отқа салса 
күймейтін, суға салса батпайтын 
қасиеті туралы, қазанға пісіп жатқан 
ыстық бауырсақты қолымен сүзіп 
алып, қызып тұрған кетпенді тілімен 
жалап, шоқ ұстағаны, сондай ерекше 
қасиеттері болғандығы жөнінде айта 
келе Беркімбай кәлпенің батасын берді. 

Бұдан бөлек Сәдір би, Бекет би 
туралы, тағы да көптеген Сыр бойында 
кешегі XIX ғасыр мен ХХ ғасырда өмір 
сүрген қазақтың билері мен батырлары 
туралы бірнеше оқиға нақышына 
келтіріліп, бұрынсоңды жарыққа 
шықпаған, естімеген тың әңгімелермен 
бөлісті. Бұл қоңыр әңгіменің өлкеміздің 
тарихын толықтыруға, жастарға тәрбие 
беруге пайдасы зор. 

Сұлудан сұлу озар салыстырса, 
Жүйріктен жүйрік озар жарыстырса.
Алуаналуан жүйрік бар. 
Әліне қарай шабады демекші, бұл 

сайыста шынайы өмірден алынған, 
көңілге қонымды қоңыр әңгімелер 
айтылды. Нәтижесінде І орынды 
Темірбек Жүргенов ауылының ардагері 
Өміртай Кемелов, ІІ орынды кент 
ардагері Әбулайыс Әбжелелов, ІІІ 
орынды Таң ауылынан келген ардагер 
Нұрадин Жұбанов иеленіп, арнайы 
алғыс хат пен қаржылай сыйлықтармен 
марапатталды. «Тыңдаушы ықыласты 
болса, сөйлеуші шешен болады» 
дегенді негізге алған қатысушылар 
«Қоңыр әңгіме» атты рухани кеште 
жастарға үлгі боларлықтай өткен 
тарихтан сыр шертті.  

Сезім НҰР

Қоңыр күзде 
қоңыр әңгіме 

«Рухани жаңғыру» бағдарламасы аясында Қонысбек 
Қазантаев атындағы аудандық мәдениет үйінде ұлттық 
болмыс ұлықталып, баба дәстүрі дәріптелетін «Қоңыр 
әңгіме» тақырыбында рухани сайыс өтті. 


